
HYRJE

Prizreni	është	destinacion	i	rëndësishëm	turistik	në	Kosovë	dhe	
rajon.	Përpjekjet	për	të	pasuruar	dhe	strukturuar	ofertën	
turistike	të	qytetit	të	bazuar	në	kulturë,	trashëgimi	kulturore	dhe	
natyrë	janë	pjesë	përbërëse	e	angazhimit	të	komunitetit	kulturor	
të	qytetit.	Në	këtë	produkt	të	Rrjetit	të	Organizatave	të	Kulturës	
në	Prizren	do	t'i	gjeni	ofertat	kulturistike	të	Prizrenit	të	ndara	në	
pesë	kategori,	secila	prej	tyre	me	informata	dhe	fotografi	specifike	
për	pasuritë	kulturore	dhe	natyrore	të	qytetit.

Qyteti	i	Prizrenit	është	i	njohur	që	nga	antikiteti,	si	një	vend	me	vlera	
dhe	diversitet	të	trashëgimisë	kulturore	si	më	i	veqanti	në	Kosove	
dhe	ne	Ballkan.	Duke	ju	falenderuar	edhe	pozitës	gjeografike,	qyteti	
i	Prizrenit	ështe	i	njohur	dhe	i	pasur	edhe	me	vende	të	pasura	dhe	të	
bukura	natyrore	dhe	me	plotë	të	drejtë	radhitet	si	njëri	ndër	qytetet	
më	 të	bukura	 të	Kosovës.	Të	gjitha	këto	vlera	dhe	pasuri	 e	kanë	
shtyrë	 RrOK-un	 për	 të	 munduar	 rreth	 formave	 atraktive	 të	
prezantimit	të	tyre	para	vizitorëve	vendorë	dhe	të	huaj.	Ky	produkt	
iu	mundëson	 vizitorëve	 të	 kenë	 informata	 të	 rëndësishme	 rreth	
potencialit	kulturor	të	qytetit	si	dhe	të	kenë	një	qasje	më	të	lehtë	
deri	te	objektet	dhe	vendet	e	trashëgimisë	kulturore	dhe	natyrore	të	
qytetit	të	Prizrenit.

Pjesë	 e	 këtij	 produkti	 nuk	 janë	 vetëm	 informatat	 mbi	 vendet	
atraktive	që	meritojnë	vëmendjen	e	vizitorit	që	ka	dëshirë	të	njihet	
me	historinë	dhe	kulturën	e	Prizrenit.	Pjesë	esenciale	e	kësaj	oferte	
të	RrOK-ut	është	edhe	organizimi	i	ecjeve	informative	në	shoqërim	
të	 ciceronit	 profesional.	 Të	 gjitha	 pjesët	 e	 këtij	 produkti	 janë	
strukturuar	në	atë	mënyrë	që	të	mundësojnë	një	ecje	të	organizuar	
në	shoqërim	të	ciceronit	për	të	gjithë	vizitorët	e	interesuar.	Për	të	
shijuar	 ecjen	 përmes	 historisë	 dhe	 kulturës	 së	 Prizrenit,	 të	
interesuarit	duhet	të	kontaktojnë	Rrjetin	e	Organizatave	të	Kulturës	
dhe	të	zgjedhin	njërën	nga	pesë	ecjet	e	ofruara	në	këtë	produkt:	
trashëgimia	kulturore,	trashëgimia	fetare,	trashëgimia	shpirtërore,	
shtëpitë	e	vjetra	dhe	trashëgimia	natyrore



PER	RROK-UN

Rrjeti	 i	 Organizatave	 Kulturore	 i	 Prizrenit	 është	 rrjet	 joformal	 i	
organizatave	 të	 kulturës	 në	 komunën	 e	 Prizrenit.	Misioni	 i	 këtij	
Rrjeti	është	arritja	e	një	ekonomie	 të	zhvilluar	 lokale	në	Prizren	
përmes	pasurimit	dhe	strukturimit	të	ofertës	turistike	bazuar	në	
rritjen	e	cilësisë	dhe	vëllimit	të	aktiviteteve	kulturore.	Objektivat	
themelorë	 të	punës	së	Rrjetit	në	Prizren	përfshijnë:	pasurimin	e	
jetës	 kulturore,	 ngritjen	 e	 cilësisë	 së	 aktiviteteve	 ekzistuese	
kulturore,	 strukturimin	 e	 ofertës	 kulturistike,	 përmirësimin	 e	
politikave	 kulturore	 në	 nivel	 komunal,	 menaxhimin	 e	
decentralizuar	 të	 kulturës,	 diversifikimin	 e	 financimit	 të	
aktiviteteve	 kulturore	 dhe	 nxitjen	 e	 qytetarisë	 aktive	 dhe	 të	
përgjegjshme.	

Mënyra	 e	 organizimit	 të	 Rrjetit	 do	 të	 jetë	 joformale	 (rrjet	 i	
paregjistruar)	dhe	do	 të	ketë	vetëm	një	Sekretariat	që	do	 të	 jetë	
përgjegjës	 për	 organizimin	 e	 Rrjetit	 dhe	 implementimin	 e	
projekteve	dhe	aktiviteteve	të	tij.	Në	periudhën	fillestare	dy-vjeçare	
2012	–	 2014,	 Sekretariati	 i	 RrOK-ut	 do	 të	 udhëhiqet	 nga	EC	Ma	
Ndryshe.	Veprimet	konkrete	të	Rrjetit	do	të	përfshijnë,	por	nuk	do	të	
kufizohen	 me	 aktivitetet	 vijuese:	 përpilimi	 dhe	 promovimi	 i	
kalendarit	kulturor	dhe	turistik	të	Prizrenit,	ngritja	e	fondeve	për	
aktivitetet	 e	 Rrjetit	 dhe	 të	 anëtarëve	 të	 tij,	 avokim	 për	 rritjen	 e	
buxhetit	komunal	për	kulturën,	avokim	për	miratimin	/	ndryshimin	
/	parandalimin	e	legjislacionit	kulturor	në	nivel	lokal	dhe	qendror.	
Aktivitetet	e	para	të	Rrjetit,	të	cilat	janë	realizuar	gjatë	viteve	2012	
dhe	2013	janë:	Kalendari	kulturor	turistik	i	Prizrenit,	Hulumtimi	
mbi	kapacitetet	dhe	nevojat	 e	 sektorit	 të	kulturës	 së	pavarur	në	
Prizren,	 debatet	 mbi	 politikat	 kulturore	 në	 Prizren	 dhe	 Pakot	
turistike.

Rrjeti	i	Organizatave	të	Kulturës	–	RrOK	Prizren
Saraqët	Nr.	5	–	20000/Prizren

info@rrok-pz.net			
www.rrok-pz.net	



SHTËPITË	E	VJETRA	QYTETARE	
(TRASHËGIMIA	VERNAKULARE)

Shtëpitë	e	vjetra	(qytetare)	të	Prizrenit	i	kanë	bërë	ballë	sfidave	të	
shumta	në	kohëra	të	ndryshme,	për	të	qëndruar	sot	me	krenari	si	
ornamenti	më	kuptimplotë	i	civilizimit	të	shoqërisë	dhe	vet	
qytetit.	Shtëpitë	qytetare	të	Prizrenit	janë	dëshmi	e	mjeshtërisë	
arkitektonike	dhe	ndërtuese	të	shumë	gjeneratave,	ndërsa	sot	
vazhdojnë	të	përçojnë	porosinë	e	qëndrueshmërisë	dhe	bukurisë	
ndërtimore	të	qytetit.	





Shtëpia	e	Sheh	Zadës	e	ndërtuar	nga	pinjollët	gjakovaro	-	
prizrenas	në	fund	të	shek.	XVIII-të.	Është	shtëpi	folklorike	e	
stilit	të	shtëpive	prizrenase		dhe	përfaqëson	realizmin	
kulminant	të	renesansës	së	arkitekturës	folklorike,	që	në	vehte	
përmban	elemente	origjinale	vendore	prizrenase.

Shtëpia	e	Shuaip	Pashës	gjendet	bri	rrugëve	të	Shuaip	
Spahisë	dhe	me	atë	të	Pushkatarëve,	pranë	Urës	së	Naletit.	U	
ndërtua	në	fillim	të	shek.	XIX	nga	Shuaip	Pashë	Spahiu.	
Dominon	në	qendër	të	qytetit	me	vlerat	e	saja	të	arkitekturës	
folklorike	si	në	enterier	ashtu	edhe	në	eksterier.	Në	mars	të	
vitit	1999	shtëpia	digjet	në	tërësi	për	tu	rindërtuar	përsëri	nga	
themeli	në	vitin	2012.

Shtëpia	e	Shemsidin	Kirajtanit		i	takon	fillimit	të	shek.XIX-të.	
Gjendet	në	rrugën	e	Shuaip	Spahisë	dhe	është	pranë	shtëpisë	
së	Shuaip	Spahisë.	Është	shtëpi	tradicionale	prizrenase	që	me	
bukurinë	e	saj	është	tërheqëse	për	vizitorë	për	shkak	të	
ruajtjes	së	origjinalitetit	të	saj.

Shtëpia	e	Aqif	Celinës		gjendet	në	rrugën	Bujar	Godeni,	është	
ndërtuar	në	shek.	XVII-të	dhe	shërbeu	si	shtëpi	familjare.	
Shtëpia	e	hupi	deri	diku	origjinalitetin	me	ndarjen	fizike	në	
vitin	1960	me	çrast	një	pjesë	e	saj	adaptohet	dukshëm.

Shtëpia	e	Sheh	Hasanit		gjendet	në	qendër	të	qytetit	prapa	
hotelit	“Theranda”.	Është	ndërtuar	në	shek.	XVIII-të.	Në	një	
sipërfaqe	prej	2127	m²,	si	shtëpi	familjare	me	elemente	të	
shprehura	të	arkitekturës	vendore	folklorike.

Shtëpia	e	familjes	Grazhda		është	njëra	prej	dy	shtëpive	të	
Sarajit	që	gjendet	në	të	djathtë	në	fund	të	rrugës	“Bujar	
Godeni”	në	një	sipërfaqe	prej	1109	m².	Është	shtëpi	orientale	e	
ndërtuar	në	shek.	XVIII-të,	ndërtimi	i	së	cilës	zgjati	7	vite.	
Përkundër	disa	intervenimeve	të	vogla	e	ka	ruajtur	
origjinalitetin	dhe	bukurinë.

Shtëpia	e	Bajram	Pomakut			gjendet	në	rrugën	e	Saraçëve,	
është	shtëpi	traditcionale	prizrenase	e	shek.	XVIII-të	.	Me	
gjithë	disa	ndërhyrjeve	të	vogla	shtëpia	i	ka	ruajtur	shumë	
elemente	të	origjinalitetit	të	saj.

Shtëpia	e	Abdurahim	Mytfiut		gjendet	në	afërsi	të	xhamisë	së	
Emin	Pashës,	në	rrugën	Rifat	Krasniqi.	I	takon	shek.	XIX-të.	
Është	shtëpi	familjare	dhe	e	ka	ruajtur	origjinalitetin	e	vet	deri	
në	ditët	tona.

Shtëpia	e	Ahmet	e	Shyqri	Suharekës-Rekathatit	gjendet	në	
afërsi	të	xhamisë	së	Dragomanit	dhe	Sh.f.	“Motrat	Qiriazi”.	Është	
ndërtuar	në	vitin	1886	si	shtëpi	familjare.	Përkundër	ndarjes	
fizike	dhe	intervenimeve	shtëpia	ka	ruajtur	origjinalitetin.

Shtëpia	e	Ymer	Prizrenit	është	ndërtuar	në	vitin	1873/5	në	
rrugën	e	Mehmet	Pashës	nga	Ymer	Prizreni,	kryetar	i	Lidhjes	
Shqiptare	të	Prizrenit.	Shtëpia	i	përket	arkitekturës	orientale	
dhe	gjendet	në	rrugën	“Ardian	Zurnagjiu”

Shtëpia	e	Haxhi	Izet	Mashkullit		gjendet	ngjitas	me	
kompleksin	monumental	të	Lidhjes	Shqiptare	të	Prizrenit.	
Supozohet	se	është	ndërtuar	rreth	vitit	1800.

Shtëpia	e	Ymer	Qyse		i	takon	shek.	XIX-të.	Gjindet	në	pjesën	
lindore	të	qendrës	së	Prizrenit,	rrugës	për	Marash.

Shtëpia	e	Gani	Dukagjinit		ndodhet	përballë	Urës	së	Lugjeve	
respektivisht	urës	së	Lidhjes	në	kuadër	të	së	cilit	Kompleks	
ishte.	I	takon	shek	XIX	dhe	i	përket	arkitekturës	folklorike	
vendore	për	çka	është	vlerësuar	si	përmendore	kulturore.	
Shtëpia	përbëhej	prej	dy	pjesëve:	asaj	të	haremit	dhe	të	
mysafirëve

Shtëpia	e	Ismet	Sokolit		u	ndërtua	nga	mesi	i	shek.	XIX	dhe	me	
elementet	e	zbatuara	të	barokut	është	një	objekt	prezentativ	
dhe	atraktiv,	që	ruhet	në	saje	të	përkujdesjes	të	
trashëgimtarëve	të	Ismet	Sokolit.	Shtëpia	është	dy	katëshe	me	
çardak	të	mbuluar,	me	shkallë	prej	gurë	të	gdhendur	dhe	
anësorë	prej	hekuri.

TRASHËGIMIA	FETARE

Arkitektura	e	monumenteve	të	kultit	është	dëshmia	më	e	mirë	e	
rezistencës	ndaj	sfidave	të	kohës	dhe	triumfit	të	vlerave	botërore	
të	trashëgimisë	dhe	kulturës	së	Prizrenit.	Një	dimension	i	veçantë	
i	kësaj	pasurie	është	edhe	bashkëjetesa	dhe	harmonia	mes	
besimeve	të	ndryshme	fetare,	element	që	i	jep	ngjyrë	të	veçantë	
karakterit	shumëkulturor	të	qytetarëve	të	Prizrenit.	





Namazxhahu	–	Kërek	xhamia	i	takon	vitit	1455	dhe	thuhet	që	
është	ndërtuar	nga	një	udhëheqës	ushtarak	në	kohën	kur	Prizreni	
u	pushtua	nga	Perëndoria	Osmane.

Xhamia	e	Syzi	Çelebisë	–	Zerrimit(Prizrenasit)	ndër	bëmirësit	e	
parë	në	qytetin	e	tij	të	lindjes	Prizrenin	është	Suzi	Çelebia,	emri	i	
vërtet	i	të	cilit	është	Muhamed	Mahmut	Abdullahu,	njeri	i	cili	që	
në	fillim	të	shek.	XVI	ndërtoj	një	kompleks	shumë	të	madhë	që	
përbëhej	nga:	xhamia,	biblioteka	(1506),	teqeja,	mejtepit,	urës	së	
madhe,	urës	së	vogël	dhe	Jazit		shtatë	kilometërsh	për	ujitjen		e	
arave	në	çiflikun	e	tij	.Varri	i	tij	dhe	i	vllaut	të	tij	Nehariut,	
respektivisht	Ramadanit	gjenden	në	oborrin	e	Xhamisë.

Xhamia	e	Saraçhanës	(	Kuklibej)	emri	i	kësaj	xhamie	të	
ndërtuar	më	1534	rrjedh	nga	saraçët	ose	shalëbërësit	dhe	tregut	
të	tyre	që	gjendet	në	këtë	hapësirë.	Xhamia	i	ka	ruajtur	shumicën	
e	elementëve	origjinale	dhe	është	e	ndërlidhur	me	Teqenë	e	afërt	
Halveti.			

Xhamia	e	Gazi	Mehmed	Pashës	njihet	edhe	si	xhamia	e	flamurit.	
Gjendet	në	kompleksin	e	Lidhjes	Shqiptare	të	Prizrenit,	në	rrugën	
e	Mehmed	Pashës.	Xhamia	është	ndërtuar	nga	Gazi	Mehmet	pasha	
më	1573,	kur	është	ndërtuar	edhe	tyrbja	ku	duhet	të	jetë	varrosur	
ndërtuesi	i	saj,	ku	asaj	i	bashkangjitet	Medreseja	dhe	objektet	
tjera.	Është	një	prej	xhamive	më	të	bukura	të	qytetit	me	një	oborr	
të	gjërë	të	rrethuar	me	mur	brenda	së	cilës	janë	tetë	kroje.	E	
gjithë	kjo	bënë	që	në	kompleks,	në	mënyrë	harmonike	të	
gërshetohen	objektet	e	arkitekturës	monumentale	dhe	të	asaj	
folklorike.

Xhamia	e	Sinan	Pashës		i	përket	arkitekturës	islame,	e	ndërtuar	
në	vitin	1615	nga	Sofi	Sinan	pasha	me	prejardhje	nga	fshati	Vila	e	
Lumës	së	Shqipërisë.	Gjendet	në	qendër	të	qytetit	në	Sheshin	
Shatërvan	pranë	Lumbardhit.	Sa	i	përket	arkitekturës	së	
brendshme	dhe	dekorimit	të	saj,	është	njëra	ndër	më	të	bukurat	
në	Ballkan.	Karakteristikë	e	kësaj	xhamie	janë	vizatimet	virtuoze	
të	pasuruara	me	ngjyra	dhe	kalorit	të	gjallë.	

Xhamia	e	Emin	Pashës	është	ndërtuar	në	afërsi	të	hamamit	të	
Mehmet	Pashës	dhe	Xhamisë	Arasta	nga	Emin	Pasha	në	vitin	
1831.	Në	oborrin	e	saj	krahas	medresesë	gjendet	edhe	varri	i	
Emin	Pashës	.

TRASHEGIMIA	FETARE

Xhamia	e	Iljaz	Kukës	është	njëra	prej	dy	xhamive	që	Kuklibegu	i	
ndërtoi	në	vitin	1534.	Xhamia	u	ndërtua	pranë	kronit	të	
Bimbashit	dhe	në	afërsi	të	urës	së	rinisë	dhe	quhet	xhamia	e	Iljaz	
Kukës	sipas	gjyshit	të	Kuklibegut,	i	cili	ishte	pjesëmarës	me	rastin	
e	pushtimit	osman	të	Prizrenit	më	1455.

Xhamia	e	Maksut	Pashës		Marashit	është	ndërtuar	në	shek.	
XVII-të	në	kompleksin	e	Marashit	nga	valiu	Mustafë	pasha.

Arasta	Xhamia	apo	Xhamia	e	Evronos	beut	ndërtohet	në	afërsi	
të	Arasta	Çarshisë	në	vitin	1526	nga	Evronos	beu.	Në	vitin	
1960/61	rrënohen		të	gjitha	dyqanet,	tregu	dhe	Arasta	Xhamia	së	
cilës	iu	la	vetëm	minarja.

Kompleksi	i	Manastirit	të	Kryeengjujve	deri	në	vitin	1343	ishte	
kult	iliro-arbror-shqiptar.	Në	vitin	1352	në	themelet	e	saj	është	
ndërtuar	manastiri	i	dedikuar	kryeengjujve	Mihëllit	dhe	Gavrillit	
të	cilët	njiheshin	si	mrrekullibërës.	Urdhërin	për	ndërtimin	e	këtij	
manastiri	e	ka	dhënë	Car	Dushani	i	cili	kishte	caktuar	vendin	për	
ngritjen	e	përshpirtmërisë	së	varrit	të	tij.	Ky	varr	gjendet	në	këtë	
manastir	dhe	përballë	tij	gjendet	edhe	varri	i	sundimtarit	të	
principatës	së	Shkodrës,	Strazimir	Balshës.	

Kisha	e	Shën	Premtes	gjendet	në	perëndim	të	pjesës	së	vjetër	të	
qytetit.	Ky	tempull	pagan	u	shërbeu	si	faltore	dardanëve	
përkushtuar	hyjneshës	ilire	Prem-Premtës,	hyjneshës	së	
plleshmërisë.	Në	vitet	1306/07	mbreti	sllav	Millutin	mbi	faltoren	
e	mëparshme	e	rindërton	kishën	kurse	perandoria	osmane	në	
vitin	1455	e	shndërrojnë	në	xhami,	për	tu	rrikthyer	përsëri	në	
kishë	më	1923	kur	edhe	hiqet	minarja.	

Katedralja	e	Zonjës	Ndihmëtare	disa	hapa	më	larte	nga	kisha	e	
Shën	Gjorgjit,	aty	pranë	xhamisë	së	Myderriz	Ali	Efendisë	si	një	
përmendore	e	bukur	qëndron	katedrala	e	Zonjës	Ndihmëtare.	
Është	e	ndërtuar	në	vitin	1870	nga	arqipeshkvi	Dario	Bucareli.	
Kisha	është	e	hapur	për	besimtarët	e	fesë	katolike.	Në	mbrendinë	
e	saj	me	fanatizëm	ruan	dy	piktura	të	dy	personaliteteve	nga	e	
kaluara	e	Ballkanit,	Pikturën	e	Gjergj	Kastriotit-Skëndërbeut,	
prijësit	të	Principatët	Shqipatare	dhe	të	Johanes	de	Hunajad-
Guvernator	dhe	kryekomandant	i	Hungarisë.

Kisha	e	Shën	Shpëtimtarit	(Shërbyesit)	nga	shatërvani,	prapa	
xhamisë	së	Sinan	Pashës	në	drejtim	kah	porta	kryesore	e	Kalasë	
në	anën	e	djathtë	gjendet	kisha	e	Shën	Shpëtimtarit.	I	takon	
arkitekturës	mesjetare.	Në	gjysmën	e	dytë	të	shek.	XVIII-të	bëhen	
disa	rindërtime	në	të.	Këto	punime	i	kryejnë	gogët	(cincarët)	të	
cilët	më	vonë	pranë	saj	ndërtojnë	edhe	një	kishë	tjetër,	të	cilën	ia	
bashkangjesin	të	mëparshmes.	Kishën	e	rindërtuar	e	quanin	
Kisha	e	Shenjëtarëve.	Pas	kësaj	edhe	ceremonitë	fetare	i	bënin	në	
gjuhën	greke.	Më	1923	serbët	iu	revanshuan	atyre	dhe	prej	asaj	
kohe	fillon	serbizimi	i	gogëve.

Kisha	e	të	Dielës	së	Shenjtë	Markut	është	ndërtuar	në	vitin	
1371	nga	mbreti	Marko	Vukashin	Kraleviqi.	Gjendet	në	
kompleksin	e	Nënkalasë,	pranë	kishës	së	Shën	Shpëtimtarit	me	të	
cilën	ka	ngjajshmëri.	Në	altarin	e	saj	është	një	stellë	e	periudhës	
romake.

Teqja	e	parë	e	tarikatit	Sinani	u	ndërtua	në	anën	e	djathtë	të	
Lumbardhit,	në	lagjen	e	Tabakëve	më	1575	nga	Ummi	Sinani	nga	
Prizreni	që	njëherit	është	edhe	themelues	i	këtij	tarikati	në	
Kosovë.	

Teqja	e	tarikatit	Kaderi	Zingjiri	gjendet	në	veriperëndim	të	
Prizrenit.	Është	themeluar	më	1646	nga	Sheh	Hasan	Horosani.	
Tyrbja	është	themeluar	pak	më	vonë.	Për	shkak	të	vlerave	të	
veçanta	është	përmendore	kulturore.

Teqja	e	dytë	e	tarikatit	Rezaki	është	themeluar	në	vitin	1880	
nga	Sheh	Ali	Baba,	i	ardhur	nga	Vllahovi	i	Indisë.	Pas	një	kohe	
ndërtohet	edhe	tyrbja.	

Teqja	e	tarikatit	Halveti	është	themeluar	më	1691	nga	Sheh	
Osman	Baba	në	lagjen	e	Saraçhanes.	Prizrenasit	e	njohin	edhe	si	
teqja	e	Sheh	Hasanit.	Degët	e	veta	i	ka	edhe	në	Rahovec,	Mitrovicë	
dhe	Shqipëri.

Teqja	e	tarikatit	Bektashi	është	themeluar	në	vitin	1850	nga	
Adem	Baba	i	Prizrenit,	në	afërsi	të	mullirit	të	Hasan	Begut,	në	
jugperëndim	të	qytetit.	Atë	e	zëvendëson	Adem	Baba	Kovaçi	nga	
Gjakova.

Teqja	e	tarikatit	Rufai	themelohet	më	1892	nga	Sheh	Shasan	
Hysniu	nga	Sanxhaku,	në	kompleksin	e	dikurshëm	të	Haxhi	
Kasëmit.	Në	vitin	1915	teqen	e	rënojnë	bullgarët,	më	1938	
rindërtohet	nga	Sheh	Hyesinhilmiu	Shehu.	Në	vitin	1972	në	të	
njejtin	vend	ndërtohet	një	teqe	bashkëkohore	nga	Sheh	
Xhemajliu.	Karakteristikë	e	këtij	tarikati	është	ziqri,	mbahet	ditën	
e	parë	të	pranverës	si	festë	e	Sulltan	Nevruzit	dhe	për	çdo	të	
premte	pasdite.

Teqja	e	tarikatit	Saadi	si	degë	e	Axhizit	është	themeluar	në	vitin	
1500	nga	Sheh	Sylejman	Axhizi	në	kompleksin	e	Marashit.	
Ndërkohë	ndërtohet	edhe	tyrbja.	Teqja	konfiskohet	nga	shteti	më	
1945	së	bashku	me	mullirin,	kafenenë	dhe	objektet	tjera	për	
shkak	se	Musa	Shehzade	ishte	ndër	themeluesit	e	Lidhjes	së	Dytë	
të	Prizrenit.

Tyrbja	e	Dallgën	Baba	i	është	kushtuar	njërit	prej	
komandantëve	i	cili	ka	udhehëqur	pjesën	e	majtë	të	ushtrisë	së	
Perandorisë	Osmane	gjatë	pushtimit	të	Prizrenit	në	vitin	1945.		

Tyrbja	e	Karabash	Baba	i	është	kushtuar	njërit	prej	
komandantëve	i	cili	ka	udhehëqur	pjesën	e	djathtë	të	ushtrisë	së	
Perandorisë	Osmane	gjatë	pushtimit	të	Prizrenit	në	vitin	1945.	
Gjendet	në	pjesën	qëndrore	në	kuadër	të	kompleksit	të	Karabashi	

Tyrbja	e	Tes	Baba	gjendet	afër	xhamisë	së	thyer	(këkëk	xhami).	I	
është	kushtuar	njërit	prej	komandantëve	i	cili	ka	udhehëqur	
pjesën	qëndrore	të	ushtrisë	së	Perandorisë	Osmane	gjatë	
pushtimit	të	Prizrenit	në	vitin	1945.		
	
Tyrbeja	e	Ymer	Babës	në	Lezë	gjendet	në	fshatin	Lezë	10	km	në	
jug	të	Prizrenit,	në	shpatin	e	malit	Cylen.	Kjo	tyrbe	është	e	njohur	
dhe	e	respektuar	dhe	më	së	shumti	vizitohet	nga	popullata	e	
Gjakovës,	Rahovecit	dhe	e	Prizrenit.

TRASHËGIMIA	KULTURORE

Qendra	Historike	e	Prizrenit	është	njëra	ndër	vlerat	më	
karakteristike	të	qytetit.	E	konsideruar	si	pasuri	botërore,	ajo	
përfshin	një	variatet	të	gjerë	monumentesh,	si	dëshmi	e	bashkimit	
të	civilizimeve	të	shumta.	Trashëgimia	kulturore	është	element	
qëndror	i	identitetit	të	qytetarëve	të	Prizrenit,	ndërsa	në	të	njëjtën	
kohë	ajo	paraqet	edhe	arsyen	kryesore	të	vizitave	që	realizohen	
në	qytet,	si	nga	brenda	ashtu	edhe	jashtë	Kosovës.





Kalaja	e	Prizrenit	shtrihet	në	hapësirën	më	dominante	të	relievit	
të	Prizrenit	në	një	sipërfaqe	prej	15.776	m².	Është	kalaja	më	e	
madhe	dhe	më	e	bukura	në	Kosovë	e	më	gjerë.	Arkeologët	
konstatojnë	se	ajo	i	përket	periudhave	të	ndryshme	historike,	asaj	
iliro-dardane,	romake,	bizantine,	mesjetare	dhe	osmane.	
Rindërtimi	i	kalasë	është	bërë	nga	Perandori	Bizantin	Justiniani.	
Në	periudhën	osmane,	Kalaja	shërbeu	si	fortifikatë	ushtarake	deri	
në	vitin	1912.	Në	përbërje	të	saj	ishin:	kazamatet,	burgu,	
magazinat	ushtarake,	kulla	gjysmëharkore,	xhamia,	tuneli	42	
shkallë,	shkallët	e	së	cilës	qonin	drejtë	bregut	të	Lumbardhit,	
porta	kryesore,	rezervuari	i	ujit	etj.		

Kështjella	e	Epërme	(Kalaja	e	Vashave)	gjendet	në	kompleksin	
e	Lumbardhit,	e	vendosur	në	një	lartësi	prej	12m	me	një	sipërfaqe	
prej	75	m²	në	formë	katrori.	Besohet	të	jetë	ndërtuar	përafërsisht	
në	të	njëjtën	kohë	me	Manastirin	e	Kryeengjujve,	dhe	ndërkohë	
është	marrë	nga	ushtria	osmane	pas	arritjes	së	tyre	në	këtë	zonë.	
Në	literaturë	mund	ta	gjejmë	edhe	me	emrin	Kiz	Kalesi.

Kompleksi	i	Lidhjes	Shqiptare	të	Prizrenit	shtrihet	në	pikën	
më	subtile	të	hapësirës	urbane	të	qytetit,	i	rrethuar	me	
Lumbardhin,	kompleksin	e	Marashit	dhe	shpatin	e	Kalasë.	Në	
kompleks	në	mënyrë	harmonike	gërshetohen	objektet	e	
arkitekturës	monumentale	dhe	asaj	folklorike.	Në	këtë	kompleks	
u	mbajt	Kuvendi	themelues	me						10	qershor	1878,	me	
pjesëmarjen	e	përfaqësuesve	nga	të	gjitha	trojet	shqiptare	me	
ç'rast	themelohet	Lidhja	Shqiptare	e	Prizrenit.	Në	të	është	i	hapur	
muzeu	historik	me	objekte	(eksponate)	artizanale,	veshje	të	
trevave	shqiptare,	galeri	dhe	biblotekë.

Mulliri	i	Marashit	“Shotman”	i	takon	kompleksit	të	Marashit	dhe	
ishte	mulliri	më	i	vjetër.	Gjendet	në	pjesën	lindore	të	Prizrenit	
pranë	Urës	së	Marashit	dhe	Xhamisë	së	Maksut	Pashës.	Mulliri	
për	herë	të	parë	ndërtohet	gjatë	shek.XVII-të	i	cili	më	15	mars	
1994	rrënohet	dhe	në	vend	të	tij	ndërtohet	një	restorant.

Hamami	i	Gazi	Mehmet	Pashës		gjendet	në	qendër	të	qytetit.	
Është	ndërtuar	në	vitin	1573/74	nga	Mehmet	Pasha.	Hamami	
konsiderohet	ndër	më	të	mëdhenjtë	në	Ballkan.	Hamami	përbëhej	
nga	dy	pjesë,	atij	të	meshkujve	dhe	të	femrave.	Ky	hamam	është	
njëri	ndër	hamamet	që		i	takon	arkitekturës	më	të	suksesshme	të	
periudhës	osmane	në	Ballkan.	Objekti	si	hamam	ka	funksionuar	
deri	më	1946,	pastaj	shërbeu	për	disa	funksione.

Sahat	Kulla	&	Muzeu	arkeologjik	është	i	vendosur	në	hapësirën	
e	Hamamit	të	Ahmet	Shemsidin	beut	(shek.	XVII-të).	Muzeu	është	
i	pasur	me	objekte	që	nga	koha	e	antikitetit,	mesjeta	e	këtej.	
Eksponatet	e	shumta	të	zbuluara	në	Prizren	dhe	rrethinë	
shpalosin	historinë	e	pasur	të	qytetit	dhe	rrethinës.	Sahat	kulla	së	
bashku	me	papafingon	fillimisht	ishte	e	ndërtuar	prej	druri,	
ndërsa	në	shekullin	XIX-të		Eshref	pashë	Perolli	e	ndërton	prej	
guri	duke	e	vendosur	sahatin	dhe	një	kambanë	të	vogël.	Muzeu	u	
hap	më	17	nëntor	1975	dhe	në	të	u	ekspozuan	objekte	të	epokës	
së	eneolitit,	neolitit,	bronzit,	hekurit,	periudhës	romake	e	
mesjetare.

Beledija	është	ndërtesa	e	parë	e	Kuvendit	Komunal	të	Prizrenit	
në	kohën	osmane	dhe	është	ndërtuar	në	fund	të	shek.	XIX-të.

Mulliri	i	Shasivar	Beut	gjendet	në	kompleksin	e	Tabakhanës.	
Është	i	vetmi	mulli	funksional	nga	shek.	XIX	krahasuar	me	
mullinjtë	tjerë	të	rrënuar,	pa	ndonjë	vlerë	të	posaçme	
arkitektonike.	Pas	pushkatimit	të	Shasivar	Çaços	më	24	dhjetor	
1944	një	pjesë	e	këtij	mulliri	konfiskohet.

Muzeu	i	hidroelektranës	“Prizrenasja”	është	ndërtuar	më	1929	
buzë	Lumbardhit	sipas	projektit	të	një	firme	vieneze.	Është	
centrali	i	parë	elektrik	dhe	muzeu	i	vetëm	i	elektro	ekonomisë	së	
Kosovës.	Qytetin	e	shndriti	44	vjet	duke	e	ndërpre	punën	më	
1.11.1973.	Më	8.11.1979	shndërohet	në	muze	të	elektro	
ekonomisë	së	Kosovës.

Kroi	i	Shatërvanit	është	qendra	dhe	simboli	i	qytetit	të	Prizrenit,	
në	mës	të	së	cilit	gjendet	kroni	me	katër	cepa,	nga	të	cilat	uji	i	
pijshëm	derdhet	në	pellgun	e	rrethuar	me	gurë.	Është	quajtur	
edhe	Merxhan	çarshi.	Shatërvani	në	veri	kufizohet	me	Urën	e	
Gurit,	në	lindje	me	xhaminë	e	Sinan	pashës,	në	jug	me	kompleksin	
e	Pantelis,	në	jugperëndim	me	Qafëpazarin	dhe	në	perëndim	me	
Kujumxhillëkun.	

Topokli	apo	Gjashtë	Krojet	gjinden	në	hyrje	të	lagjes	Marash	
përballë	shtëpisë	së	Ymer	Qysesë.	Gjenden	në	kompleksin	e	
Marashit	dhe	ka	gjashtë	çepa	të	punuar	në	bronz	dhe	vaskë	prej	
guri.	Koha	e	ndërtimit	nuk	dihet,	por	nga	forma	skulpturale	
prezente	deri	në	vitin	1994,	supozohet	se	janë	ndërtuar	para	
ardhjes	së	osmanëve.

Kroi	i	Bimbashit	gjendet	në	udhëkryqin	pranë	xhamisë	së	Iliaz	
Kukës	dhe	Urës	së	kaltërt	të	Rinisë-Bimbashit.	Ndonëse	koha	e	
ndërtimit	nuk	dihet,	thuhet	që	atë	e	ka	ndërtuar	një	oficer	i	lartë	
vendor	i	cili	shërbeu	në	ushtrinë	e	Perandorisë	Osmane.	

Kroi	i	xhamisë	së	Sinan	pashës	është	pjesë	e	xhamisë	dhe	
gjendet	në	hyrje	të	xhamisë	dhe	është	ndërtuar	në	kohën	kur	
është	ndërtuar	edhe	xhamia.

Kroi	i	Qorragës	i	takon	shek.	të	XVIII-të	dhe	ështe	pjesë	e	
xhamisë	se	haxhi	Ramadan	Qorragës	i	cili	gjenet	në	hyrje	të	
xhamisë.

Kroi	i	teqes	Helveti	gjendet	në	oborrin	e	teqes	dhe	është	
ndërtuar	në	shek	XVI-të.	Ёshtë	i	punar	prej	katër	çepave	prej	
bronzi	dhe	vaskë	prej	mermeri.

Ura	e	Gurit	u	ndërtua	nga	Ali	Kukaj-Beu	në	shek.	XVI-të.	Ka	stil	
oriental	të	ndërtimit.	Ura	kishte	trajtë	harku,	e	ndërtuar	prej	
kuadrash	guri	të	lidhura	me	suve	gëlqerore.	Ura	i	bëri	ballë	shumë	
ujërave	dhe	sfidave	të	kohës,	por	jo	edhe	vërshimit	të	vitit	1979.	
Më	1982	rikonstruktohet	në	tërësi	dhe	i	kthehet	pamja	atraktive,	
ndonëse	me	një	ndryshim	përmbajtësor.	

Ura	Arastës	(Ura	e	Re,e	Therandës)	u	ndërtua	në	shek.	XVIII-të,	
ka	qenë	pjesë	e	Bezistanit,	Qarshisë	së	mbuluar.	Në	të	dy	anët	mbi	
lumë	ka	patur	lokale.	Qarshia	e	mbuluar	ka	filluar	pranë	xhamisë	
së	Sinan	Pashës	e	gjer	te	Hamami	i	Mehmed	Pashës.	

Ura	e	Gani	Tadës	në	fillim	ka	qenë	Lugu	që	përcillte	ujin	për	
kompleksin	e	Mehmed	Pashës.	Aty	pranë	jetonte	Gani	Dukagjini,	
telalli	i	fundit	i	qytetit	dhe		populli	e	quan	edhe	Ura	e	Gani	Tadës.

Ura	e	Naletit	nën	urën	e	Gurit	ishtë	një	lug	druri	përmes	të	cilit	
kalonte	uji	në	anën	tjetër	të	qytetit.	Pranë	tij	u	vu	edhe	një	trarë	
druri	për	të	kaluar	njerëzit.	Pasi	gjithnjë	lagej	nga	uji,	dimrit	
ngrihej	dhe	shpesh	herë	kalimtarët	binin	në	ujë.	Nga	vendorët	u	
quajt	Ura	e	Naletit.

Ura	e	Syzi	Çelebisë	Tabakhanës	gjendet	pranë	Xhamisë	së	Suzi	
Çelebisë	dhe	njihet	edhe	si	Ura	e	Tabakhanës,	pasi	shërbente	për	
lidhjen	me	lagjen	e	Tabakhanës.	Urën	në	vitin	1513	e	ndërton	Suzi	
Çelebiu.

Ura	e	vjetër	e	gurit	në	Kërk	bunar	gjendet	në	kilometrin	e	6-të	
të	rrugës	Prizren-Reçan	dhe	lidh	brigjet	e	Lumbardhit	ku	
ngjushtica	është	më	e	shprehur.	Ura	me	një	gjatësi	20m	dhe	një	
gjerësi	prej	3.5m	mbështetet	në	një	shkëmb	gëlqerorë	dhe	ka	
vetëm	një	qemer	me	lartësi	6m	mbi	nivelin	e	ujit.	

TRASHЁGIMIA	NATYRORE

Prizreni	paraqet	një	gërshtetim	të	përkryer	të	natyrës	dhe	
krijimtarisë	kulturore	të	dorës	së	njeriut.	Mbi	të	gjitha,	natyra	
konsiderohet	si	arsyeja	kryesore	që	i	dha	mundësi	ndërtimit	të	një	
konteksti	të	pasur	kulturor	dhe	të	trashëgimisë	në	qytet.	Natyra	e	
Prizrenit	ofron	mundësi	unike	për	të	kaluar	kohë	cilësore	dhe	
përjetuar	momente	që	do	t'i	shtojnë	vlerë	kulturores.





Rrapi	në	Marashin	pitoresk	(Pletanoz-Orientalis	shek,	XIV-XV)	
njëra	nga	bukuritë	e	veçanta	të	marashit	është	hapësira	rreth	
Lumbardhit	dhe	shëtitorja	bashkë	me	oazat	e	gjelbëruara.	
Rrjedha	harkore	e	Lumbardhit,	Rrapi	dhe	pjesa	e	nënkalasë	
përbëjnë	një	tërësi	organike.	Rrapi	i	Marashit	ka	lartësinë	20,90	
m,	rrethi	i	tij	është	3	m	ndërsa	gjerësia	3,50	m.	me	diametër	12	m.	
Trupi	i	Rrapit	është	2	m.	Fletët	i	ka	të	gjata	13-14	cm.	Lartësia	
mbidetare	e	këtij	vendi	ku	gjindet	rrapi	është	417	m.

Marashi	me	të	hyrë	në	pjesën	e	Marashit	hetohet	një	ndjenjë	e	
veçantë,	freskia	e	Lumbardhit	dhe	Gryka	e	saj	që	butësisht	
ndikojnë	në	trupin	e	njeriut	duke	kapluar	një	freski	të	
papërshkruar,	klima	e	butë	e	gërshetuar	me	klimën	malore	dhe	
bregdetare	prodhojnë	më	shumë	se	kënaqësi	shpirtërore.	Objekte	
si	Xhamia	e	'Maksut	Pashës',	mulliri	i	vjetër	tani	restorant	
qumështor,	këndi	me	shëtitore,	tyrbja	e	'Axhize	Babës',	Rrapi	plak		
janë	dëshmi	se	kjo	pjesë	e	qytetit	gjallëron	bashkë	me	objektet	e	
vjetra	në	kujtim	të	kohës	së	shkuar.

Gryka	e	Lumbardhit	në	pak	vende	në	Kosovë,	natyra	ka	dhuruar	
bukuri	të	tillë	natyrore,	siç	ja	ka	dhuruar	Prizrenit.	Mali	Sharr,	
Koretniku	dhe	Pashtriku	përbëjnë	pjesën	më	atraktive	në	këtë	
trevë.	Në	malet	e	Sharrit	gjenden	16	liqene	të	akullta	të	cilat	i	
shtojnë	vlerën	estetike	të	hapësirës	malore	dhe	paraqesin	
atraksion	turistik.	Gryka	e	Lumbardhit	si	rrjedhë	gjarpëruese	dhe	
karakteristike,	përshkon	hapësirën	përgjatë	lumit	të	pasur	me	
elemente	të	florës	së	gjelbruar	dhe	pyjëzuar.	Hapësira	përgjatë	
bregut	të	Lumbardhit	gjatë	vapës	së	verës	është	zona	më	e	
vizituar	e	qytetit.

Prevalla	është	hapsirë	e	bukur	natyrore	dhe	njihet	si	fshat	
turistik	i	cili	është	rreth	30	km	larg	nga	Prizreni.	Bënë	pjesë	në	
malet	e	Sharrit	.Lartësia	mbidetare	është	rreth	1800m	dhe	kjo	
bënë	që	të	shfrytëzohet	në	të	katër	stinët	e	vitit	por	sidoms	në	
stinën	e	verës	për	pushim	dhe	freskim	dhe	të	dimrit	për	skijim.

Parku	i	Qytetit	gjindet	në	pjesën	perëndimore	të	Prizrenit	dhe	
përfshin	një	hapësirë	shumë	të	madhe	e	të	gjelbëruar.	Ka	hapsira	
sportive	si	dhe	lumin	i	cili	kalon	afër	këtij	parku.	

TRASHËGIMIA	SHPIRTËRORE

Artizanatet,	veshjet,	zakonet,	lojrat,	vallet,	festivalet	dhe	shumë	
tipare	të	tjera	të	shpirtërores	dhe	tradicionales	janë	atraksion	
kulturor	i	qytetit	përtej	arkitekturës	ndërtimore	dhe	urbane.	Kjo	
pjesë	e	trashëgimisë	i	jep	shpirt	gjithë	strukturës	fizike	të	qytetit,	
duke	e	nxjerrë	në	pah	pasurinë	shpirtërore	të	qytetarëve.	Shijimi	i	
shpirtërores	në	Prizren	është	mbresa	më	e	fortë	me	të	cilën	një	
vizitor	i	jashtëm	kthehet	në	shtëpinë	e	tij.	





Veshja	tradicionale	prizrenase,	veshja	popullore	gjatë	historisë	
ka	ndryshuar	sipas	kushteve	shoqërore	e	ekonomike,	por	ajo	ka	
mbetur	gjithmonë	njëra	ndër	segmentet	e	rëndësishme	të	veshjes.	
Veshjet	traditcionale	të	Prizrenit	dhe	rrethinës	kanë	qenë	
pothuajse	të	njejta.	Veshjet	kanë	dalluar	me	disa	elemete	te	gratë	
e	martuara,	gratë	e	fejuara	dhe	vajzat	e	reja	ashtu	edhe	tek	burrat.	
Sot,	veshjet	të	cilat	janë	ruajtur	dhe	që	në	raste	të	veqanta	ende	
përdoren	janë	në	rrethinë	të	Prizrenit		dhe	njihen	si	veshjet	
hasjane,	veshjet	opojare,	veshjet	gorane,	veshjet	Lumjane,veshja	e	
Zhupës,	veshja	e	Anadrinisë	dhe	e	Rranzës.		

Artizanatet,	zejtarët	dhe	krijuesit	që	pasuruan	thesarin	e	
vlerave	origjinale	të	Prizrenit	sidomos	nga	gjysma	e	dytë	e	shek.	
XIX	ishin:	argjendarët,	saraçët,	nallbanët,	këpuctarët,	terzitë	
(robaçepësit)	plistarët,	briskaxhinjët,	shajakpunuesit,	ashqinjët,	
zdruktarët,	mafesçinjët,	samarxhinjët,	kallajxhinjët,	jastëkxhinjët,	
ortarët	dhe	shumë	të	tjera	shumica	e	të	cilave	janë	zhdukur	me	
kalimin	e	kohës	dhe	të	zhvillimit	të	teknologjisë.

Zakonet	dhe	lojërat	traditcionale	të	kohërave	të	kaluara	që	janë	
luajtur	nëpër	ahengje	dhe	ndeja	ku	mund	ti	përmendim	:	gjuajtja	
në	shenjë,	hedhja	e	gurit,vrapimi	(gara)	me	kuaj,	lojëra	me	kapuça	
apo	filxhana	ku	bëhet	përqeshja(këndohen	këngë	ironike)	nga	
pala	fituese	etj.

Veglat	muzikore	traditcionale	të	kohës	të	cilat	janë:	takarakja,	
gurët,	briri,	pipëza,	tepsia,	lugët,	zilet,	defi,	fyelli,	kavalli,	lahuta,	
myshnica,	çiftelia,	sharkia,	okarina	etj.								

Varrezat	e	Prizrenit,	gjatë	shumë	shekujve	të	jetesës	së	tij,	
Prizreni	trashëgoi	9	komplekse	varrezash	si	vijojnë:	Varreza	e	
Bazhdarhanes,	varreza	e	kompleksit	Lakuriq,	varreza	e	
kompleksit	“Shukle”,	varrezat	e	Sheshit	të	Shkodrës	(Gjimnazi	
“Gjon	Buzuku”),	varreza	e	Namazxhasë,	varreza	e	Muhaxher	
mahallës,	varreza	e	Grykës	së	Lumbardhit,	varreza	e	ortodoksve	
dhe	gogëve	te	kisha	“Shën	Shpëtimtari”,	varreza	e	kompleksit	
“Karabash”.	(është	ruajtur	vetëm	pjesa	qendrore).	Vetëm	3	nga	
këto	varreza	janë	ruajtur	dhe	i	qëndrojnë	kohës.

Zambaku	i	Prizrenit	është	festival	i	këngës	së	vjetër	qytetare		i	
cili	organizohet	gjatë	javës	së	parë	të	Korrikut.	Ky	festival	mbahet	
çdo	vit	qysh	prej	viti	1986.

Shoqëria	Kulturore	Artistike	“Agimi”	është	formuar	në	nëntor	
të	vitit	1944.	Ky	moment	shënon	fillimin	e	veprimtarisë	së	
organizuar	kulturore-artistike,	në	nivel	amator,	për	shqiptarët	e	
Prizrenit	dhe	të	Kosovës.	

DokuFest	është	festival	me	karakter	ndërkombëtar	i	filmit	
dokumentar	dhe	të	shkurtër	i	cili	organizohet	çdo	vit	i	cili	arrinë	
të	mbledhë	një	numër	të	madhë	turistësh	në	qytetin	e	Prizrenit.

Gara	e	Pehlivanëve	është		një	festival	fillet	e	të	cilit	datojnë	
shekuj	më	parë.	Ёshtë	festival	argëtues	dhe	garues	cili	
organizohet	çdo	vit	dhe	pjesëmarrës	vijnë	edhe	nga	vendet	e	
rajonit	dhe	ballkanit.

40	Bunar	Fest	mision	kryesor	ka	mbrojtjen	e	ambientit	
nëpërmjet	aktiviteteve	argëtuese	kulturo-sportive.	

Hasi	Jehon	eshte	nje	festivali	i	kengeve	dhe	valleve	folklorike	me	
nje	tradite	prej	24	vitesh.	

Shoqata	e	Strip	Artsitëve	Kosovar	"Xhennet	Comics"	është	e	
vetmja	shoqatë	e	stripit	në	Kosovë.	Shoqata	merret	me	
organizimin	e	festivaleve,	botimin	e	strip	revistave	dhe	aktivitete	
të	ndryshme	në	këtë	fushë.

Oldtimer	Fest	eshte	festial	nderkombetar	i	cili	organizohet	cdo	
vit	dhe	bëhet	me	qëllim	të	ofrimit	të	dëshmive	se	në	qytetin	e	
vjetër	të	Prizrenit	ekziston	kultura	teknike	e	makinave	të	vjetra,	
pavarësisht	vitit	të	tyre	të	prodhimit.

Festivali	i	Skulpturës	–	Sculp	Fest	është	festivali	i	pare	
ndërkombëtar	i	skulpturës	jo	vetëm	në	Kosovë,	por	në	tërë	
rajonin	e	Ballkanit.

FALЁNDERIME

Ky	botim	i	ofertës	kulturistike	të	Prizrenit	nuk	do	të	ishte	i	mundur	
pa	 mirëkuptimin	 dhe	 mbështetjen	 financiare	 të	 Minsitrisë	 së	
Kulturës,	Rinisë	dhe	Sporteve,	prandaj	një	 felënderim	i	veçantë	 i	
takon	 kësaj	 ministrie.	 Gjithashtu,	 e	 falënderojmë	 Institutin	 për	
Mbrojtjen	 e	Monumenteve	 Kulturore	 në	 Prizren	 dhe	 drejtorin	 e	
këtij	instituti	për	kontributin	e	pandërprerë	në	mënyrë	vullnetare	
për	 të	 gjitha	 konsultimet	 gjatë	 përgaditjes	 së	 këtij	 produkti.	 Një	
falënderim	i	posaëm	i	takon	të	gjithë	personave	që	na	kanë	dërguar	
fotografi	 me	 të	 cilat	 është	 pasuruar	 ky	 botim.	 Mbi	 të	 gjitha,	
kontribut	 themelor	 në	 realizimin	 e	 këtij	 produkti	 kanë	 dhënë	
profesorët	Sokol	Cena	dhe	Enver	Batiu.	

Rrjeti	i	Organizatave	të	Kulturës	në	Prizren	është	mirënjohës	për	
rolin	e	secilit	anëtar	të	rrjetit,	si	dhe	shpreh	mirënjohjen	e	vet	për	të	
gjithë	 që	 kanë	 qenë	 të	 përfshirë	 në	 strukturimin	 e	 kësaj	 oferte	
turistike	të	Prizrenit.	Njëherit,	RrOK	paralajmëron	vazhdimësinë	e	
produkteve	të	tilla	në	të	ardhmen,	me	synimin	që	të	pasurohet	edhe	
më	tej	oferta	e	qytetit	për	vizitorët.	



Rrjeti	i	Organizatave	të	Kulturës	–	RrOK	Prizren
Saraqët	Nr.	5	–	20000/Prizren

info@rrok-pz.net			
www.rrok-pz.net	

